
Oqaluuserisassanut nassuiaat. 

(Inatsisartut Siulittaasuat) 

 

Oqaluuserisassani immikkoortut 30, 78, 89 aamma 70 aappassaaneerneqarnissaat maajip 

ulluisa 17-iannut nuunneqarpoq. 

 

Immikkoortut pineqartut tassaapput: 

 

Immikkoortoq 30: Meeqqat ADHD-mik aamma autismimik nappaateqartut siusinnerusukkut 

paasineqartarnissaannut qanoq pitsanngorsaasoqarsinnaaneranut pilersaarummik 

Naalakkersuisut suliaqaqqullugit peqquneqarnissaannut Inatsisartut aalajangiiffigisassaattut 

siunnersuut. 

 

Imikkooortoq 78: Meeqqanut ikiorsiinerit pigasuartuunngitsut timikkut aammalu tarnip 

pissusaat pillugu immikkoortortaqarfimmut innersuunneqarnermiit annerpaamik qaammat 

ataaseq ingerlasimanissaanik anguniagalimmik innersuussinissaq kisitsisilersuinissarlu 

siunertaralugu tarnip pissusaa pillugu aammalu meeqqat timikkut nakorsiartarfianneersunik 

sukkasuumik suligasuartussanik suleqatigiissitaliornissamik Naalakkersuisut pilersitsinissaat 

siunertaralugu Inatsisartut aalajangiiffigisassaattut siunnersuut. Suleqatigiissitap taamatuttaaq 

aningaasatigut sulisutigullu pisariaqartitat ersarissassavaat. Suleqatigiissitap innersuussassat 

kisitsinerillu UPA 2023 nallertinnagu naammassisimassavaat. 

 

Immikkoortoq 89: Meeqqat ADHD-eqartut, ADD-eertut, autismeqartut aammalu/imaluunniit 

angstertut suussusersineqarnissaat taamaasillutalu ikiorsinnaanissaat qanoq 

pikkoriffiginerulersinnaanerinut tigussaasunik innersuussuteqartussanik suleqatingiinnik 

immikkut ilisimasalinnik pilersinnissaanik Naalakkersuisut peqquneqarnissaat pillugu 

Inatsisartut aalajangiiffigisassaattut siunnersuut. Suleqatingiit immikkut ilisimasallit 

innersuussutit 1. juni 2023 nallertinnagu saqqummiutissavai. 

Immikkoortoq 70: Ikiaroornartup cannabisip inerteqqutaajunnaarsinneqarpat pitsaaqutai 

aammalu ajoqutai misissuiffigineqarnissaat siunertaralugu Naalakkersuisut nassuiaammik 

suliaqaqqullugit Inatsisartut aalajangiiffigisassaattut siunnersuut. Nassuiaat cannabisip qanoq 

inerteqqutaajunnaarsinneqarsinnaanera aammalu qanoq tuniniarsinnaaneranik imaqassaaq 

kingusinnerpaamillu ukiakkut 2024-imi Inatsartunut tunniunneqassaaq. 

 

Inatsimmut tunngaviusussamut isumalioqatigiissitaq maanna isumaliutissiissumminik 

Inatsisartunut tunniussisimalermat Inatsimmut tunngaviusussamut isumalioqatigiissitaq 

pillugu ataatsimiititaliaq atuukkunnaarsinneqarpoq. 

Inuit Ataqatigiit qinnuteqarneratigut oqaluuserisassani immikkoortoq 3:  

Inatsisartut Siulittaasuata tullianik siullermik, aappaanik, pingajuanik sisamaanillu qinersineq, 

nutaamik oqaluuserissavarput. 

Immikkoortoq 3 ullumi oqaluuserineqarani aqagu ulloq 3. maj immikkoortut 4 aamma 5 

peqatigalugit oqaluuserineqassaaq. 

Immikkoortoq 4 tassaavoq: Inatsisrtuni ataatsimiititalianut ilaasortassanik sinniisussanillu 

qinersineq. 

Immikkoortoq 5 tassaavoq: Siunnersuisoqatigiinnut aalajangiisartutullu ataatsimiitialianut 

ilaasortassanik sinniisussanillu qinersineq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Taasisarnerit pillugit uku akornanni isumaqatigiissuteqartoqarpoq: 


